
ABSTRAK

Tempat duduk keselamatan kereta kanak-kanak direkabentuk semula bertujuan
menambah baik serta meningkatkan lagi kualiti produk tersebut dalam aspek
keselamatan terutamanya kepada kanak-kanak yang berumur di bawah dua tahun dan
dilukis semula dengan menggunakan perisian CAD iaitu perisian CATIA V5. Proses
penambahbaikan termasuklah mementingkan aspek ergonomik dan juga kecantikan
produk serta kualiti yang dipertingkatkan. Struktur komponen produk ini akan dianalisis

dengan menggunakan perisian CAE iaitu perisian COSMOSWorks Designer.

ABSTRACT

Safety Child Car Seat is redesigned to improve on safety wise especially for
children with age below two years old using CATIA V5 software. This improvement
process also focuses on aspect ergonomics and aesthetics of the product. The structure of

the component of the product also is analyzed using COSMOSWorks Designer software.

BAB I

PENGENALAN

Berdasarkan perangkaan statistik 1992 hingga 2003 yang diperolehi oleh Jabatan
Trafik Ibu Pejabat Polis Bukit Aman, mangsa kemalangan yang terlibat dalam
kemalangan dari tahun ke tahun semakin meningkat. Mangsa yang berumur 0 hingga 5
tahun mempunyai 0.2% yang terlibat dalam kecelakaan maut dan 0.3% adalah parah.
Bagi mangsa 6 hingga 10 tahun, sebanyak 0.3% terlibat dalam kecelakaan maut dan
0.7% adalah mangsa parah. Jadual 1.1 menunjukkan data mengenai mangsa yang terlibat
dalam kecelakaan jalan raya mengikut umur. Walaupun angkanya terlalu sedikit, tapi ia
menunjukkan tahap kesedaran tentang keselamatan kanak-kanak oleh ibu bapa semasa
berada di dalam kereta masih kurang. Antara faktornya adalah ibu bapa tidak
menggunakan tempat duduk keselamatan kereta kanak-kanak, kecuaian ibu bapa
mengendalikan kanak-kanak semasa dalam kereta dan kelekaan ibu bapa semasa

memandu.



Jadual 1.1 Bilangan mangsa kecelakaan jalan raya mengikut kumpulan umur yang

dikeluarkan PDRM bagi tempoh 1992 hingga 2003 [9].

Umur Mangsa
Kemalangan Maut Parah Jumlah
(tahun)

0-5 11 32 43
6-10 23 82 105
11-20 1,336 2,522 3,868
21-30 2,290 3,100 5,390
31-40 1,697 2,360 4,057
41-50 1,309 1,831 3,140
51-60 659 962 1,621

>61 501 604 1,105

Selain itu juga, setiap kereta yang direkabentuk tidak menekankan dan
mengambil kira keselamatan kanak-kanak terutamanya kanak-kanak yang berumur dua
tahun dan ke bawah. Tempat duduk yang direkabentuk lazimnya difokuskan untuk
golongan orang yang berumur dalam lingkungan belasan tahun dan ke atas sahaja.
Biasanya, Si ibu akan akan mendukung anaknya apabila berada di dalam kereta dan ini
akan mendatangkan risiko yang amat tinggi kerana anak itu tidak dilindungi dengan

sebarang peralatan keselamatan.

Oleh yang demikian, banyak syarikat di dalam dan di luar negeri telah mereka
bentuk tempat duduk keselamatan kereta kanak-kanak mengikut peringkat umur. Bagi
kanak-kanak yang baru lahir sehingga umur 1 tahun, mereka menggunakan ‘infant-only
seat’, bagi peringkat umur 1-2 tahun, mereka menggunakan ‘forward-facing seat’, dan

bagi peringkat umur 2 tahun ke atas, mereka menggunakan ‘booster seat’.




1.1 Latar Belakang Projek

Beberapa syarikat di dalam dan di luar negara telah merekabentuk produk bagi
mengatasi masalah yang melibatkan keselamatan kanak-kanak apabila berada di dalam
kenderaan dan terciptanya tempat duduk keselamatan kereta kanak-kanak mengikut
peringkat umur iaitu ‘infant-only seat’ untuk kanak-kanak yang baru lahir sehingga umur
1 tahun, bagi peringkat umur 1-2 tahun, mereka menggunakan ‘forward-facing seat’, dan
bagi peringkat umur 2 tahun ke atas, mereka menggunakan ‘booster seat’. Namun begitu
banyak masalah yang timbul dalam rekabentuk tersebut di mana rekaan tersebut belum
cukup untuk memastikan kanak-kanak berada dalam keadaan yang selamat apabila
menggunakannya terutamanya kanak-kanak yang berumur di bawah dua tahun. Oleh itu,
projek ini bertujuan untuk menambahbaik produk yang sedia ada dalam aspek
keselamatan. Di samping itu, projek ini juga menekankan aspek ergonomik agar sesuai
dan selesa digunakan oleh kanak-kanak tersebut. Selain itu, projek ini juga menekankan

penambahbaikan fungsi tambahan produk.

1.2 Kepentingan Projek

Projek ini akan membawa perubahan yang besar kepada pengguna kereta. Hasil
daripada penambaikkan ke atas aspek keselamatan produk yang sedia ada, keselamatan
kanak-kanak terutamanya yang berumur di bawah dua tahun akan lebih terjamin. Justeru

itu, peratus kematian kanak-kanak yang berumur di bawah dua tahun akan berkurangan.

Selain itu, pengubahan dan penambahan fungsi produk ini akan membuatkan
produk tersebut lebih bermutu dan berkualiti. Secara tidak langsung, ini akan

meningkatkan lagi permintaan produk tersebut di pasaran.



1.3 Objektif

Penambahbaikan dalam aspek keselamatan dan merekabentuk semula tempat
duduk keselamatan kereta kanak-kanak yang sedia ada terutamanya untuk kanak-kanak

yang berumur dua tahun ke bawah.

14  Skop

> Merekabentuk semula tempat duduk keselamatan kereta terutamanya untuk
kanak-kanak yang berumur di bawah dua tahun.

> Menentukan spesifikasi bagi projek ini

> Merekabentuk semula tempat duduk keselamatan kereta kanak-kanak yang
tersedia ada dan dilukis semula dengan menggunakan perisian CATIA V5.

> Menganalisis struktur komponen produk dengan menggunakan perisian

COSMOSWork Designer.

1.5 Ringkasan Laporan Projek

Tempat duduk keselematan kereta kanak-kanak bukanlah suatu perkara yang
baru pada masa sekarang. Penggunaannya telah bermula pada seawal 1933 lagi. Ia
direkabentuk bertujuan memberikan keselamatan dan juga keselesaan kepada kanak-
kanak dalam kereta. Ini adalah kerana, kerusi pada setiap kereta tidak sesuai dan tidak

selamat digunakan untuk kanak-kanak.



Projek ini bertujuan untuk menambahbaik tempat duduk keselamatan kereta
kanak-kanak yang tersedia ada dalam aspek keselamatan. Keseluruhan projek akan
dilaksanakan mengikut kaedah yang sistematik; bermula dari carian dan kajian literatur
untuk memahami dengan lebih mendalam konsep-konsep yang terlibat dan spesifikasi
yang digunakan untuk menjana projek ini. Kemudian, idea rekaan dijana dengan melalui
beberapa proses pemilihan, dan analisis struktur komponen produk tersebut, sehinggalah

terlaksanya projek ini.



BAB 11

KAJIAN ILMIAH

Di dalam bab ini, masalah rekabentuk harus dirumuskan kerana di dalam
rekabentuk kejuruteraan, masalah biasanya tidak distrukturkan dengan betul, di mana
ianya mempunyai matlamat yang tidak ditakritkan dengan baik. Di dalam bab ini juga,
semua aspek menjadi maklumat yang berguna harus dikaji dan diselidiki. Pelbagai
maklumat dan aspek harus dikumpulkan bagi memulakan sesuatu rekabentuk. Di

antaranya termasuklah:

. Kajian tentang produk tersedia ada di pasaran.

. Kajian tentang paten yang tersedia ada.

Maklumat-maklumat mengenai kajian berkenaan syarikat-syarikat pengeluar
tempat duduk kereta keselamatan kanak-kanak dan paten mengenai tempat duduk kereta
keselamatan kanak-kanak diperolehi melalui sistem komputer iaitu internet sepenuhnya.
Di samping itu maklumat daripada pengguna turut diperolehi bagi mendapatkan
pandangan mengenai temapat duduk kereta keselamatan kanak-kanak yang tersedia ada
bagi mendapatkan idea tentang konsep, spesifikasi, rekabentuk dan maklumat-maklumat

yang berkaitan bagi penambahbaikan projek ini.

